ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.
	Կարգավորման ենթակա ոլորտի կամ խնդրի սահմանումը, առկա իրավիճակը և անհրաժեշտությունը

	
	ՀՀ կառավարության 2024 թվականի մայիսի 2-ի N646-Ա որոշմամբ (այսուհետ՝ Որոշում) «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» ՓԲԸ-ն (այսուհետ՝ նաև Ընկերություն) գտնվում է լուծարման գործընթացում: Ընկերության լուծարման աշխատանքներն իրականացնելու նպատակով ՀՀ ՏԿԵՆ պետական գույքի կառավարման կոմիտեի նախագահի հրամանով ստեղծվել է լուծարման հանձնաժողով: ՀՀ քաղաքացիական օրենսգրքի 68-րդ հոդվածի 3-րդ մասի համաձայն ստեղծման պահից լուծարման հանձնաժողովին են անցել Ընկերության գործերի կառավարման լիազորությունները:
Որոշմամբ ընկերության գույքը՝ որպես նվիրատվություն, հանձնվել է ՀՀ պաշտպանության նախարարությանը և Ընկերությունը լուծարման գործընթաց է մտել չունենալով ակտիվներ, որոնց միջոցով հնարավոր կլինի մարել Ընկերության  առկա և առաջացող պարտավորությունները։ Ընկերության լուծարման գործընթացում «Սնանկության մասին» օրենքի 8-րդ՝ կանխամտածված սնանկություն, և 54 հոդվածների դրույթներից խուսափելու և ընկերության պարտավորությունները (ներառյալ նոր առաջացող) մարելու համար, Որոշումով սահմանվել է, որ Ընկերության լուծարման միջանկյալ հաշվեկշիռը  հաստատվելուց հետո երկամսյա ժամկետում ՀՀ կառավարության քննարկմանը պետք է ներկայացվի ընկերության պարտավորությունների (ներառյալ նոր առաջացող) չափով ՀՀ պետական բյուջեից գումար ստանալու և ընկերության լուծարման գործընթացն ավարտելու մասին իրավական ակտի նախագիծ։ 
Համաձայն հաստատված Ընկերության 01.03.2025 թվականի լուծարման միջանկյալ հաշվեկշռի պարտավորությունները կազմում են 8,075.7 հազ.դրամ, որից 
- կարճաժամկետ փոխառություններ – 56.0 հազ.դրամ,
- կարճաժամկետ կրեդիտորական պարտքեր ՀՀ պետական բյուջեին /եկամտահարկ, ԱԱՀ, սոցիալական վճար, դրոշմանիշային վճար, գույքահարկ/ - 6,191.1 հազ.դրամ, որից համայնքային բյուջե՝ 5,701․9 հազ.դրամ,
- կրեդիտորական պարտքեր աշխատավարձի և աշխատակիցների այլ կարճաժամկետ հատուցումների գծով– 1,828.6 հազ. դրամ։
Լուծարման հանձնաժողովի կանխատեսումով Ընկերության լուծարման գործընթացն ավարտին հասցնելու համար անհրաժեշտ է նվազագույնը 3 ամիս, ինչի հետևանքով կառաջանան նոր պարտավորություններ և Ընկերության պարտավորություններն կավելանան ևս 2,351.0 հազ.դրամով (հաշվարկը կատարվել է 2025 թվականի հունիսի 30-ի դրությամբ)։
Ընկերության լուծարման գործընթացն ավարտելու նպատակով ՀՀ պետական բյուջեից անհրաժեշտ է տրամադրել 10,426.7 հազ.դրամ, որից 5,701․9 հազ.դրամը պետք է փոխանցվի համայնքային բյուջե՝ որպես անշարժ գույքի գույքահարկ,  787․5 հազ․դրամը, որպես ԱԱՀ՝ ՀՀ պետական բյուջե, իսկ 3937,3 հազ․դրամը հանդիսանում է Ընկերության գործունեությանն ուղղվող ծախսեր՝ աշխատավարձ և փոխառություն։
[bookmark: _GoBack]Սույն նախագծով Ընկերության պարտավորությունների մարման ֆինանսավորման աղբյուր է հանդիսանում ՀՀ տարածքային կառավարման և ենթակառուցվածքների նախարարության միջոցները։
Լուծարման գործընթացի ավարտից հետո գումարի մնացորդ լինելու դեպքում այն ամբողջությամբ հետ է վերադարձվելու ՀՀ պետական բյուջե: 

	2.
	Իրավական ակտի նախագիծը մշակող պատասխանատու մարմինը

	
	Նախագիծը մշակվել է Պետական գույքի կառավարման կոմիտեի կողմից

	3.
	Լրացուցիչ ֆինանսական միջոցների ահրաժեշտության և պետական բյուջեի եկամուտներում և ծախսերում սպասվելիք փոփոխությունների մասին 

	
	Նախագծի ընդունումը լրացուցիչ ֆինանսական միջոցների ահրաժեշտություն և պետական բյուջեում ծախսերի և եկամուտների էական ավելացում կամ նվազում չի նախատեսում:

	4.
	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	5.
	Կապը ռազմավարական փաստաթղթերի հետ. Հայաստանի վերափոխման ռազմավարություն 2050, ՀՀ կառավարության 2021-2026թթ. ծրագիր, ոլորտային և /կամ այլ ռազմավարություններ

	
	- ՀՀ կառավարության 2024 թվականի մայիսի 2-ի N646-Ա որոշման կատարում՝ լուծարել «Հայաստանի Հանրապետության արտակարգ իրավիճակների նախարարության «Արտակարգ իրավիճակների օդանավակայան» ՓԲԸ-ն։



